
y<̂ xV;\ĉ x̂><̂  ̂ <;» >•<> >'



Тропарь, глас 8:
Яко светйльницы всесвётлии / явйстеся в пределах 

града Вологды, / преподобнии отцы наша, Вологодстии 
чудотворцы, / вы бо крест Христов от юности своея на 
рамена взёмше, / усердно Тому последовали естё, / чис
тотою Богови приблйжишася, / от Него же и чудес да
рованием обогатйстеся, / тем же и мы, с верою к вам 
притекаюше, умильно глаголем: / отцы преподобнии, 
молите Христа Бога спастися душам нашим.



Канон
Песнь 1.*

Ирмос: Воду прошёд, яко сушу, / и егй-
петскаго зла избежав, израильтянин во-
пияше: / Избавителю и Богу нашему поим.

Вси святии в земли Вологодстей
просиявшие молите Бога о нас.

Радуйся, Герасиме предивный, первый
богопроповёдниче, / радуйся, Галактионе,
житием преславный, / радуйтеся, Ио-
асафе, Кассиане, Тимофее, Петре, Ва

Г / Vсилие, защитницы града нашего, / радуй
ся, святителю Антбние пастырю добрый, / 
Вси чудотворцы Вологодстии, избавите 
нас ныне от бед и скорбей.

Вси святии в земли Вологодстей 
просиявшие молите Бога о нас.

' Канон приведен в соответствие с минеей за май месяц, часть 3-я 
^ (издание М.П. 1987 год) и дополнен тропарями канонов, взятыми из 

служб Вологодским святым (издание М.П. 1987г.).
f , . .............  4 . , .

Первопресёльник в стране Вологод- 

стей показался еси, / яко звезда всесвет- 
лая, богомудре Герасиме. / Благослове
ние святыя обители Киево-Печерския на 
землю нашу принёсл еси, / силою благо
дати Духа враги безплотныя низлагая, / 
труды и подвиги тяжкия Христа ради 
подъял еси / и чудес содётель, отче 
Герасиме, был еси.

Вси святии в земли Вологодстей 
просиявшие молите Бога о нас. 

Чудотворцы Христовы и молебницы о 
нас тёплии, / возносите ко Господу глас 
ваш, / да возможем воспети жития вашего 
красная исправлёния.

Слава Отцу и Сыну и Святому Духу. 
Ликуй Фивайдо Русская, / красуЙтеся 

пустыни и дебри Олонёцкия, Бело- 
I  езёрския и Вологбдския, / возрастйвшия 
$ святое и славное отец множество, / чуд-
|  ным житием всех наставляющее миру не *
I Y
• > > . . .  . . 5 . . . .

прилеплятися, / крест свой на рамена взя- > 
ти и во след Христу шествовати. 4Y
И ныне, и присно, и во веки веков, Аминь. |

Приклони ми ухо Твое, Чистая, / Пра- " 
вославною верою в сени лица Твоего че
стно любовию Ти притекающему и стра
хом поклоняюшуся, / молебный мой глас 
услыши.

Песнь 3.
Ирмос: Небеснаго круга Верхотворче 

Господи, / и Церкве Зиждителю, / Ты мене 
утверди в любви Твоей, / желаний краю, 
верных утверждение, / Едине Человеко- 
любче.

Вси святии в земли Вологодстей 
просиявшие молите Бога о нас.

Димйтрие блаженне, прибежище наше 
и иноков оградо, / ты, яко солнце, просиял 
еси, в монашеских соборех, / ангельскою

красотою сиявый и Богоматерь лице- 
зрёвый, научи и нас Богу служити и по
каяние Ему во гресех приносити.

Вси святии в земли Вологодстей 
просиявшие молите Бога о нас. 

Преблажённа бысть святая обитель 
твоя, Богомудре Димйтрие, / имеющи 
внутрь себе мощи твоя и священное твое 
подобие, / прехвален же и град твой, / иже 
тобою дарами преумножен от всех Бога. 

Слава Отцу и Сыну и Святому Духу. 
Страдалец Божий, Игнатий, да похва

лится ныне, / от юности княжёние на тем
ницу сменивый / и в ней Бога обретый 
терпением вёлиим, / непрестанно моляся 
Божией Матери, всех скорбящих Радосте. 
И ныне, и присно, и во веки веков, Аминь.

Лёствица древле патриархова Тя пре- 
ображаше, Пренепорочная, / ангельско бо 
являше снитие Божие к нам, / Божествен- 

t  ное сошествие во утробе Твоей.



Ин кондак, глас 2:
Волнений множество невлажно прохо

дяще, / безплотныя враги струями слез 
ваших крепко погрузили естё, / Бого- 
мудрии и преподобнии, / и, чудес дар

г I / _ _приимше, / молите непрестанно о всех 
нас.

Песнь 4.
Ирмос: Услышах, Господи, / смотрения 

Твоего таинство, / разумёх дела Твоя / и 
прославих Твое Божество.

Вси святии в земли Вологодстей 
просиявшие молите Бога о нас.

Кий язык изречёт болезни и труды 
твоя, богопроповёдниче Христов, святи
телю Стефане? / Тобою бо святая вера во 
всех концех наших просветйся / и людие 
темнии свет Христов узрёша. / Сохраните 
всех нас молитвами вашими / святйтелие 

|  Пермстии Герасиме, Питирйме и Ионо, / 
|  молися о нас и Игнатие святителю все- 
I  хвальный.
| Вси святии в земли Вологодстей
I  просиявшие молите Бога о нас.
|  Якоже солнце, сияет чудесы Прокопий 
I  Устюжский, Христа ради юродивый, / град 
I  Устюг от каменно-градовыя тучи спасый / 
I и святое миро от иконы Богоматере исто- 
I  чйвый. / С ним же и друзйи блажённии: 
I  Киприан, Иоанн с супругою своею Марйею 
I молятся о душах наших. / Да похвалится и 
I  Иоанн единым словом болезни вра-
XX * W / г г »-/|  чевавыи / и во огни невредимо ходивыи.
I  Слава Отцу и Сыну и Святому Духу.
I  Яко утреннее солнце, взыде, память
I  твоя, сущия во мраце сердца про- 
I  свещающи: / ты бо света и дне явился еси 
I  воистину сын, Богомудре Прокбпие. / Сего 
I  ради тя почитаем.
1 И ныне, и присно, и во веки веков, Аминь.



Радуйся, красная Палато Слова, дев
ственный чертоже Царя; / радуйся По- 
хвало всех безплотных; / радуйся, челове
ков Пбмоще.

Песнь 5.
Ирмбс: Просвети нас повелении Твои

ми, Господи, / и мышцею Твоею высокою / 
Твой мир подаждь нам, / Человеколюбче. 

Вси святии в земли Вологодстей 
просиявшие молите Бога о нас.

Хвала тебе, пестуне отцев, учителю 
Дионйсие богоблаженне. / Глушйцу, аки 
вторый рай, соделавый. / С ним же да 
восхвалятся и Амфилбхие спбстник, и 
преемницы Феодосий, Макарий, Тарасий, 
/ молитвенницы наши теплии.

Вси святии в земли Вологодстей 
просиявшие молите Бога о нас.

❖ Петр да будет славен, / Лонгин Коря- 
жемский, целитель недужных, и спостник 
его Симон С о й г и н с к и й , / аввы пустыннии и 
чудотворцы.

Слава Отцу и Сыну и Святому Духу.
Радуйтеся и веселитеся раби Христо

вы, / праведне Александре и блажённе 
Николае,* / землю Вологодскую просве- 
тйвшия светом богопознания, / словом и 
житием Владыце новы люди привёдшия, / 
обновлённыя банею крещения.
И ныне, и присно, и во веки веков, Аминь.

С Божёственным сошёдшеся Гав
риилом, возопийм Богородице верно: / 
радуйся, Дёво Святая Благодатная, Гос
подь с Тобою, / иже Тебе ради, потребив 
печаль, подадё радование.

П Р А В О С Л А В Н А  
БРА ТС ТВОпреподобного неоторл летописцл,
г . В о л о гд а

* «С ними же и Анатолие блаженный» - сие дополнение для почита
телей блаженного старца Анатолия Петровича Рыкова

❖



Песнь 6.
’у

Ирмос: Молитву пролию ко Господу / и |хТому возвещу печали моя, / яко зол душа $
• 4/ I  Wмоя исполнися / и живот мои аду при- 

блйжися, / и молюся, яко Иона: / от тли, 
Боже, возведи мя.

Вси святии в земли Вологодстей 
просиявшие молите Бога о нас.

Яко орел высокопарый, парит над зем
лею Григорий Пёльшемский, / сосуд из
бранный благодати и милосердия пучйна,
/ всех любйвый и всем о Христе слу
живый.

Вси святии в земли Вологодстей 
просиявшие молите Бога о нас.

Отцы преблажённии: Сёргий Нуром- 
ский, житием Радонежскому подобный, / и 
Сёргий Малопйнежский, просветитель чу- |
ди языческия, христоподражательное ми- I

- , iлование людем явльшии достойно, / %

v% - / 'V x'v ^ y ‘><y:,c' •W >̂ 4\ > ’ ', / ;V x^ 4 / \ > K '' , y \  •'^>-YiĈ ^ ^ ' v xv- '  'C°'v<v̂ > r ^ V \ ' * \ ' V ' V  V -^ \ -

пёсньми да почтутся, с ними же Сёргий 
Шухтомский и Евфросйн Синоезёрский. 

Слава Отцу и Сыну и Святому Духу. 
Преподобнии Богонбснии отцы наши: / 

Филиппе, Тихоне, Пётре, Димйтрие, 
Иоанне юрбдивии, / страстотерпцы Хри
стовы, / со прочими Вологодскими и Бе- 
лоезёрскими чудотворцы: / Кириллом, Фе- 
рапонтом, Мартенианом, / Нилом 
Сбрским, Игнатием Лбмским, / молитеся о 
душах наших.
И ныне, и присно, и во веки веков, Аминь.

Радости нашея Ходатаица явилася 
еси, Дёво, / и благодати приносяще венец 
люббвию, / радуйся, вопием Ти, Благо- 
словённая Чистая, похвалающе.

Кондак, гл. 4:
Светоносный бблак свидетелей веры и 

благочестия, / осеняющ пределы страны

v . . 13 ,

нашея, / утвердил еси Христе Царю, на 
Тверди Цёркве Вологодския, / да, 
взирающе на скончание жительства их и 
венец славы неувядаемый, / терпением 
течём на предлежаший нам подвиг спасе
ния.

Песнь 7.
Ирмос: От Иудёи дошёдше, отроцы / в 

Вавилоне иногда / верою Троическою
/  W  /  /пламень пещныи попраша, поюще: / отцев 

Боже, благословён еси.
Вси святии в земли Вологодстей 
просиявшие молите Бога о нас. 

Великаго в чудесёх Павла Обнорского 
воспоим, в дупле древа подвизавшагося, /
емуже, яко новому Адаму, птицы и звери

* / * служаху / и пищу от него приемляху.
Вси святии в земли Вологодстей
просиявшие молите Бога о нас.

. 14



Радуйся, отче отцев Корнйлие пре- %
чудне, / вертеп разбойников во обитель |

- - / хспасения претворивыи, / с ним же проела- х
вим и цветы пустынныя, Иннокентия и Ар- |

❖сёния, с преемниками Лаврентием и Кас- х 
сианом, / молитеся о нас, преподобнии. |  

Слава Отцу и Сыну и Святому Духу. | 
Пустыня, яже иногда бесом жилйща |  

имущи, ныне же ученик твоих Кирилле, |  
множеством наполняема, украшается, / I  
храм в себе пречёстен Матере Божия I  
имуши, / различными добротами удобрён, J 
/ в нем же и честный гроб твой, яко нёкое х 
драгоценное сокровище имуще, / любезно |  
тя молим всеблажённе отче: / Отечеству |  
нашему на враги пособствуй молитвами |  
твоими, / и душам нашим испроси мир и |  
вёлию милость. I
И ныне, и присно, и во веки веков, Аминь. |

Девства Тя зерцало суще и приятели- %х\
* ще чисто Божества восхваляем, / Дёво 

Неискусобрачная, песньми.

Песнь 8.
Ирмос: Царя Небёснаго, / Егбже поют 

вой Ангельстии, / хвалите и превозносйте 
во вся веки.

Вси святии в земли Вологодстей 
просиявшие молите Бога о нас.

Радуйся, красото смиренномудрия, 
Стефане начальниче, / Богоматерь со 
святителем Николаем видевый и обитель

Г W / Wсоорудивыи, / труженикам дивныи по- 
мощниче и на водах спасительный защит- 
ниче.

Вси святии в земли Вологодстей 
просиявшие молите Бога о нас.

Гроб твой, Александре, лечебнице Бо
жественная, вся недуги исцеляющая, /

Ч . . 16 ,<Х\чЧ 'Ч- ' 4 4,v̂.X̂ /^4-;X<;̂ X;Ax̂  ̂ .Ч.̂ А̂-

молися с праведными Иродионом, 
Василием, Иоанном, / Михаилом, Фомою и 
Прокопием Устьянским о душах наших.

Вси святии в земли Вологодстей 
просиявшие молите Бога о нас.

Измлада Христа возлюбил еси, / все- 
блаженне Иоасафе явление чудотворче, / 
и Пречистую Его Матерь, / ныне же про
свещавши чудесы, яко молния всю все
ленную, / моли спасти души наша.

Слава Отцу и Сыну и Святому Духу.
Иже к Богу положив помысл непре

станно молити Его, Александре Бого- 
мудре, / о стаде твоем тебе на молитву 
призывающем, и плоды приносящем, / 
прилежно молися.
И ныне, и присно, и во веки веков, Аминь.

Кадйльница явилася еси пророку, / Бо- 
жёственнаго Угля сущи, грехи отъём- 
лющаго, / Богородице Дёво, Мати Бога 
нашего.



Песнь 9.
Ирмос: Войстину Богородицу, / Тя ис

поведуем, / спасении Тобою, Дёво Чистая, 
/ с безплотными лики Тя величающе.

Вси святии в земли Вологодстей 
просиявшие молите Бога о нас. 

Феодосие, источниче цельбоносных 
вод, / на соляных варницах ты мудрость 
духовную стяжал еси, / Андрей же и 
Максим, вечная Тотемская похвала, да 
похвалятся днесь.

Вси святии в земли Вологодстей 
просиявшие молите Бога о нас.

Дивно житие и твое Иосифе За
/  /  /  wоникиевская славо: / како слепец сыи, чу

десно восприял еси икону Богоматере и 
святых безсрёбренников Космы и Да
миана, / и, прозрев, обитель соградйл еси, 
/ и по преставлении чудеса многа соделал

, . . 18 .

еси. / Молися с наставники твоими Ан
тонием и Иоаннйкием о душах наших.

Вси святии в земли Вологодстей 
просиявшие молите Бога о нас.

Страстотерпцы Христовы Григорие и 
Кассиане Авнежстии, / преподобнии Ав- 
ксентие и Онуфрие Пёрцевстии, / Симоне 
Вбломский, Онуфрие Катромский, / 
Нифонте Телёговский, Марко Белавин- 
ский, / Кбприе и Авраамие Пёченгстии, / 
Вассиане Тйксненский, Агапите Марку- 
шёвский, / Димйтрие Цилйбинский с Ки
риллом пустынником, / Евфймие и Хари
тоне Сянжемстии, / Леониде Устьне- 
думский, Пахбмие, Христофоре, / Фео
доре, Филиппе, Зосймо Ворбозбмский, / 
Антбние и Феодбсие Череповёцкие. Вси 
именйтии и безъименйтии угодницы Воло-

Г / V  / Vгодстии, / в сеи нарочитыи день праздника 
вашего услышите мольбы наша / и испро-

Л 19
'yY’4-'X'v'



t сите у Христа Бога душам нашим мир и I

Молитва всем Вологодским святым

О всеблаженнии и Богомудрии Угодницы, иже во 
временнем житии благочестие подвизавшиися и святыми 
своими телесы в пределах Вологодския страны почиваю- 
щии! Величаем ваши духовныя подвиги, воини Христовы, 
терпением и мужеством своим врага до конца низложив- 
шии, и нас от прелести и козней его избавляющий. Убла
жаем ваше святое житие, светильницы Божественнии, 
звезды светом веры и добродетели светящиеся и наши умы 
и сердца Богомудренне озаряющии. Прославляем ваши 
великие чудеса, кринове райстии в стране мраза прекрасне 
процветшии, и волею дарований и чудес повсюду благо
ухающий. Умоляем вашу Богоподражательную любовь, 
предстателие наши и покровителие, сохраните нас от вся
кого зла, и посетите нас в немощех наших благодатными 
даровании, имиже вас украсил и прославил есть Господь.
-  Благовернии князие! Испросите у великого Царя славы 

благоденственное житие православному воинству и право
славным людям нашим мир, тишину, да и мы поживем ти
хое и безмолвное житие, умерщвляя царствующий во пло
ти нашей грех, и написуя на скрижалех сердец наших за
кон царский. -  Святителие Христовы! Молитвами вашими 
утвердите святую Православную Церковь и упасите стадо 
свое в вере и добродетели, яко да и мы недостойнии и оск- 
верненнии прославим в житии своем Отца нашего небес

наго. -  Преподобнии отцы! В терпении и подвизех сами 
поживше, сохраните и нас от прелестей мира лукаваго, да 
отвергшеся себе и вземше крест последуем Христу, умер
щвляя уды яже на земли, и распиная плоть свою со стра- 
стьми и похотьми. -  Блаженнии Чудотворцы! Юродством 
небесной мудрости посрамите мудрость мира сего, возно
сящуюся на разум Божий и омрачающую спасительное 
буйство креста Христова, имже да сподобимся выну муд- 
ротвовати о Христе, горняя, а не земная помышляюще.
-  О всечестный соборе всеблаженных и Богосветлых Ан
гелов наших, иже честными телесы на земли с нами во- 
дворяетеся, святыми же душами вашими пребываете на 
небеси, и с лики безплотных поклоняетеся дивному во 
святых своих Богу, помяните нашу немощь и уничижение, 
и священными молитвами вашими испросите у Христа Бо
га нашего, яко да и мы, безбедне преплывше житейскую 
пучину, и невредимо соблюдше сокровище веры, в при
станище вечнаго спасения достигнем, и в блаженных оби- 
телех горняго отечества со всеми от века угодившими свя
тыми водворимся, благодатию и человеколюбием Спаси
теля нашего и Господа Иисуса Христа, Ему же с Предвеч
ным и Единосущным Отцем и с Пресвятым Духом подо
бает непрестанное славословие и поклонение от всех тва
рей в безконечныя веки. Аминь.

*

Молитвенный покаянный вопль

Порою, в минуту души просветленья, 
Заглянем глубоко - глубоко в себя...
И вырвется вопль из груди, как моленье, 
«Помилуй мя, Боже, помилуй меня!...»

И ленность, и немощь, и нету усердья...
Вся жизнь в суете исчезает моя,
Одна лишь надежда -  Твое милосердие: 
«Помилуй мя, Боже, помилуй меня!...»

Разсеянье мысли, ума ослепленье,
Забвенье о цели сего бытия,
Какая-то хладность ко делу спасенья, 
«Помилуй мя, Боже, помилуй меня!...»

Как слабо, безплодно бывает раскаянье; 
Лишь только пробьется живая струя;
Как снова доводят грехи до отчаянья... 
«Помилуй мя, Боже, помилуй меня!...»

Помыслю ль о часе души разлученья;
Какая загробная участь моя?..
Увы мне! Страшусь я суда и мученья -  
«Помилуй мя, Боже, помилуй меня!...»

«Ни тёпла, ни хладна»... и нет оправданья, -  
Заветы Спасителя ведаю я!
О, вера, велики твои упованья!
«Помилуй мя, Боже, помилуй меня!...»

Болезнует сердце, а дух разгорается...
И с каждой святой благодати огня -  
Молитвенный вопль из груди вырывается: 
«О, Боже, помилуй, помилуй -  меня!»

Православное Братство преп. Пестора-летописца 
основано в г.Вологде, в год 2003 от Рождества Госпо
да и Спасителя нашего Иисуса Христа, с целью сохра
нения докрой памяти о православных подвижниках 
земли Русской, в первую очередь о Вологодских под
вижниках нашего времени. Братство ставит перед со 

б о й  задачу знакомить людей с жизнью и подвигами 
подвижников Благочестия нашего времени посредством 
печатных изданий. Братство преп. Нестора-летописца 
основано и действует по Благословению священнослу
жителя Русской Православной Церкви.

Пожелания и предложения можете направлять:

по адресу: 160000, г.Вологда, а/я 133,
Липину Александру Павловичу

по электронной почте: nestor_letopisec@ m ail.ru

